
Allannguutissatut siunnersuut 

 
uunga 

Uunga siunnersuut: Qalerallit avataasiorluni aalisarnermi pisarineqartut akitsuutaat 
pillugu Inatsisartut inatsisaata allanngortinneqarnera pillugu Inatsisartut inatsisaat nr. 
XX, XX. XXX 2014-imeersoq 
 
Naalakkersuisut pingajussaarinissamut saqqummiussaat. 
 

§ 1-imut 
 

1. Inatsisissatut siunnersuummi nr. 7 ima oqaasertaqassaaq:  
“7. Qulequttap nutaap kingornagut ilanngunneqassaaq: 
  ”§ 3a.  Akitsuut avaleraasartuumut, angallat Kalaallit Nunaanni angerlarsimaffeqartutut 
nalunaarsorneqarsimasoq atorlugu pisarineqartumut kiilumut 0,95 koruuniuvoq. 
  Imm. 2.  Akitsuut avaleraasartuumut, angallat Danmarkimi, Savalimmiuni nunaniluunniit 
allani angerlarsimaffeqartutut nalunaarsorneqarsimasoq atorlugu pisarineqartumut kiilumut 
0,95 koruuniuvoq.”” 

Siunnersuummut oqaaseqaatit 
 

Oqaaseqaatit nalinginnaasut 
 
Allannguutissatut siunnersuut Aningaasaqarnermut Akileraartarnermullu Ataatsimiititaliamit 
inassuteqaat naapertorlugu saqqummiunneqarpoq. 
 
Avaleraasartuunik pisassiissutit 100.000 tonsinut aalajangiunneratigut 2014-imut 
akitsuusiinikkut isertitassat anguneqarnissaat naatsorsuutigineqarpoq. 
 
Naalakkersuisut aalisarnermi akitsuutinik aaqqissuusseqqinnissani 2014-mi 
avaleraasartoorniarnermit misilittakkat ilanngunniarpaat, tassunga ilanngullugit 
avaleraasartoorniarnermit aningaasatigut angusat.  
 

Aalajangersakkanut ataasiakkaanut oqaaseqaatit 
 

Nr. 1-imut 
Aningaasaqarnermut Akileraartarnermullu Ataatsimiititaliamit inassuteqaat naapertorlugu 
avaleraasartuut pisarineqartut kiilumut 0,95 kr.-inut akitsuuteqartinneqarnissaat 
aalajangersarneqarpoq, avaleraasartuunut kiilumut 1,50 kr.-imut 2014-imut aningaasanut 
inatsimmi akuerineqartumut taarsiullugu. 
 


